
UUM ONLINE: Bangi - Bicara Persada Ke-33 dengan tajuk Pelaburan China di Malaysia: Antara 
Pemacuan Ekonomi dengan Keutuhan Kedaulatan telah menampilkan Naib Canselor, Prof Dato' Seri 
Dr Mohamed Mustafa Ishak sebagai salah seorang ahli panel bagi mengupas isu hala tuju pelaburan 
China di negara ini. 
 
Program anjuran Jabatan Canselori dan Fakulti Ekonomi dan Pengurusan UKM itu diadakan di 
Persada Canselori, UKM, pagi tadi yang mana turut menampilkan tiga lagi ahli panel iaitu Ketua 
Eksekutif, Pihak Berkuasa Wilayah Pembangunan Iskandar (IRDA), Datuk Ismail Ibrahim; Timbalan 
Ketua Pegawai Eksekutif II, Lembaga Pembangunan Pelaburan Malaysia, Dato'Wan Hashim Wan 
Jusoh dan Profesor Fakulti Ekonomi dan Pengurusan, UKM, Prof Dr Jamal Othman bersama 
moderator, Shuhaimi Mohamed dari RTM. 
 
Dalam bual bicara tersebut, ahli panel membincangkan isu berkaitan pelaburan China di Malaysia yang 
secara tidak langsung turut berhubung kait dengan pelaburan dan keselamatan negara.  
  
Naib Canselor berkata, di UUM sendiri pelajar dari UUM COB khususnya turut mengambil kelas 
Bahasa Mandarin bagi sembilan jam kredit yang mana ia akan memberi manfaat jika pelajar dapat 
mempelajari Bahasa Mandarin memandangkan China banyak membuat pelaburan dalam pembinaan 
dan pembuatan. 
 
Ujarnya, setiap tahun UUM menghasilkan hampir 2,000 pelajar yang boleh bertutur dalam Bahasa 
Mandarin dan beliau berharap tiada isu dalam pengambilan pekerja apabila mereka menamatkan 
pengajian nanti.  

